
Hyrje 
 

Gjatë periudhës 2015-2019, Ministria e Shëndetësisë kaloi nga shteti tek privatët 4 (katër) 

shërbime shëndetësore, duke zgjedhur formën e kontratës koncesionare me Partneritet-Publik 

Privat (PPP)1:  

a) Kontrollit bazë mjekësor, i njohur si “check-up”, 

b) Sterilizimi i Instrumenteve Kirurgjikale në Spitale  

c) Dializa, një pjesë e shërbimeve të dializës  

d) Shërbimi Laboratorik Spitalor 

Që në fillim kontratat u ndeshën me kontestime për shkak të mungesës së transparencës, kostove 

e larta, korrupsionit, duke kanalizuar fondet buxhetore të shëndetësisë në fitime të larta për 

privatët2. 

Vlera e katër kontratave për të gjithë periudhën e koncesionit është 45,5 miliardë lekë ose 376 

milionë euro, nga të cilat deri në fund të 2022 (projeksion) kompanitë kontraktore si Sani Service 

(sterilizimi), 3P LIFE (check-up), Labofarma (Laboratori) dhe Diavita (dializa) kanë përfituar 

22.3  miliardë lekë (189 milionë euro) ose 50% të vlerës totale3.  Nuk ka një analizë të 

institucioneve qeveritare se çfarë kanë sjellë këto koncesione në përmirësimin e shërbimit dhe 

eficiencën e shërbimeve spitalore, ndërkohë që kjo shumë do të ishte e mjaftueshme për të 

ndërtuar tri spitale të reja moderne (kosto e ndërtimit të spitalit privat Hygeia është 60 milionë 

euro4).  

Gjatë zbatimit kostoja e kontratave është rritur edhe me tej, teksa janë konstatuar pagesa më 

shumë se projeksionet në kontrata, shpesh duke shkelur ligjet. Struktura e Posaçme kundër 

Korrupsionit dhe Krimit të Organizuar (SPAK) ka nisur hetimet për kontratat PPP në 

shëndetësi.5  

Dëmi i pjesshëm ekonomik nga koncesionet në shëndetësi, të evidentuara deri në fund të vitit 

2021 nga raportet e Kontrollit të Lartë të Shtetit, është rreth 5,6 miliardë lekë ose 47 milionë 

euro6. Nga kjo shumë, 1,5 miliardë lekë janë pagesa për shërbime që nuk janë kryer ndaj 

koncesioneve të “Check-up” dhe “Dializës” për periudhën 2015-2021.  Rreth 4,1 miliardë lekë 

janë dëm në përllogaritjen e TVSH-së në kundërshtim me ligjin e TVSH për kontratat e 

Sterilizimit dhe “Check-up” për të gjithë periudhën 10 vjeçare. Ligji për TVSH i përjashton 

barnat, pajisjet, furnizimet dhe shërbimet në sektorin shëndetësor nga TVSH-ja, por ato kanë 

vijuar të faturojnë me TVSH. 

                                                             
1 https://financa.gov.al/wp-content/uploads/2020/01/Raporti-Paraprak-i-Permbledhur-i-koncesioneve-PPP-i-perditesuar.pdf 
2 https://panel.klsh.org.al/storage/phpybUmL6.pdf 
3 https://ndiqparate.al/?p=18031 
4 https://hygeia.al/ 
5 https://www.balkanweb.com/prokuroria-nis-hetimet-per-koncesionet-multimilioneshe-te-beqajt/ 
6 Dëmi është publikuar në raportet e Kontrollit të Lartë të Shtetit gjatë periudhës 2018-2022. Shifra është nxjerrë nga përpunimi i të dhënave nga 
autorët, bazuar në gjetjet e KLSH-së. Gjetjet e detajuara janë të sqaruara në detaje më poshtë në raport. 

Përkundrejt dëmeve të shumta që janë konstatuar në raportet e KLSH-së, ka munguar një analizë 

e institucioneve shtetërore për përfitimet që kanë sjellë kontratat koncesionare, përkundrejt 

kostove që këto koncesione kanë sjellë në buxhetin e shtetit, përmes përdorimit të një pjesë të 

parave të taksapaguesve. Ndërkohë investimet e realizuara nga koncesionarët kanë qenë 

minimale. Për të gjithë periudhën e koncesionit të katër kontratat do të përfitojnë nga buxheti i 

shtetit 45,4 miliardë lekë pa TVSH, por ndërkohë investimet që ato parashikojnë nuk janë më 

shumë se 4,3 miliardë lekë ose rreth 9 për qind e  fondeve të përfituara.  

Transparency International që prodhon indeksin me te besueshëm global kundër korrupsionit i ka 

konsideruar koncesionet në shëndetësi si rast të nivelit të lartë të korrupsionit në Ballkanin 

Perëndimor dhe në Turqi (shih Anex 2)7. 

 

 

Të dhëna të përgjithshme - 4 kontratat koncesionare në shëndetësi dhe 

treguesit e tyre financiarë 

 

Check -Up, vlera e kontratës 72,4 milionë euro 
 

Check -Up, paketa e kontrollit mjekësor bazë për moshat 35-70 vjeçare, është kontrata e parë 

koncensionare ndër katër kontratat PPP në sektorin e shëndetësisë. Ajo nisi nga zbatimi në 7 

janar 2015 dhe do të vijojë për një periudhë 10 vjeçare, deri në vitin 2025. Kontrata, e cila 

zbatohet nga  kompania “3P Life Logistic sh.p.k”, ka një vlerë totale për të gjithë periudhën 8.7 

miliardë lekë (pa TVSH) dhe një kosto vjetore 876 milionë lekë8. 

Përgjatë viteve 2015-2021 kompania ka marrë pagesa nga buxheti i shtetit në vlerën e 4,3 

miliardë lekëve dhe mbeten për t’u paguar edhe 4.6 miliardë lekë. Kontrata parashikon 475 mijë 

kontrolle në vit, të cilat nuk kanë mundur të realizohen sipas objektivit, por kompania merr 

pagesat edhe për çdo shërbim të pakryer. Çmimi i shërbimit të ofruar është 1,357 lekë pa TVSH 

për një kontroll të ofruar9.  

Kompania ka dorëzuar bilance vetëm për periudhën 2015-2018, ndërsa nuk ka publikuar në 

Qendrën Kombëtare të Biznesit (QKB) bilancet e tri viteve të fundit (2019-2021), duke shfaqur 

një mungesë të theksuar transparence. Bilanci i fundit i dorëzuar në QKB i përket vitit 2018. Ky 

bilanc ka marrë një opinion të kualifikuar nga kompania audituese Deloitte për shkak të 

mosvlerësimit të saktë të të ardhurave.  

Kompania ka raportuar të ardhura prej 740-741 milionë lekë për periudhën 2016-2018. Ndërsa të 

ardhurat e saj të garantuara janë 731 milionë lekë për një minimum prej 475 mijë kontrollues, i 

                                                             
7 https://www.transparency.org/en/projects/cases-project/data/health-system-procurements-2 
8 http://ppp.reporter.al/al/ppp/Kontrolli-shendetesor-Check-Up 
9 http://ppp.reporter.al/al/ppp/Kontrolli-shendetesor-Check-Up 

cili në bazë të kontratës paguhet nga Fondi i Sigurimeve të Detyrueshme të Kujdesit 

Shëndetësor, pavarësisht nëse shërbimet kryhen apo jo. 

Norma e fitimit për periudhën 2015-2018 ka variuar midis 9 dhe 11%. 

Kompania nuk rezulton të ketë kryer investime të qëndrueshme gjatë periudhës 2016-2018, pasi 

si aktivet afatshkurtra ashtu dhe ato afatgjata kanë ardhur në rënie. Ndërkohë, të gjitha fitimet 

kanë shkuar për rritjen e kapitalit aksioner, që arriti në 246 milionë lekë në fund të vitit 2018, nga 

30 milionë lekë në momentin e fillimit të aktivitetit. 

Gjatë periudhës 2020-2021 shoqëria pothuajse nuk ushtroi aktivitet, për shkak të ndërprerjes së 

kontratës si rrjedhojë e pandemisë, duke mos e shfrytëzuar infrastrukturën e koncesionarit për 

gjurmimin dhe testimin e personave që mund të ishin infektuar me COVID-19. 

 

Tabela 1 : Tregues financiarë 3P Life Logistic (lek) 

Treguesit financiarë, 3P Life Logistic (lek) 

  2014 2015 2016 2017 2018 

Aktivet afatgjata   448,556,129 508,087,352 456,174,965 384,746,671 

Aktivet afatshkurtra 

     

30,000,000  149,308,864 436,629,126 206,785,347 213,587,686 

Totali Aktivit 

     

30,000,000  597,864,993 944,716,478 662,960,312 598,334,357 

            

Detyrimet afatgjata   104,115,756 380,257,478 359,866,756 250,077,519 

Detyrimet afatshkutra   417,779,052 415,837,440 97,982,291 102,376,052 

Kapitali aksioner 

     

30,000,000  75,970,005 148,621,560 205,111,263 245,880,786 

Totali detyrimeve dhe 

kapitalit aksionet 

     

30,000,000  597,864,813 944,716,478 662,960,310 598,334,357 

            

Të ardhurat   575,020,130 739,365,495 749,738,767 741,182,347 

Fitimi para taksave   56,143,733 87,611,587 70,148,745 65,631,204 

            

Norma e fitimit, % (Fitim para 

taksave/ardhurat)   9.8 11.8 9.4 8.9 

Burimi: QKB, përpunime të autorëve 

 

 

Dializa, vlera e kontratës 60 milionë euro 
 

Ministria e Shëndetësisë autorizoi një pjesë të shërbimit të Hemodializës nëpërmjet formës 

koncesionare PPP në vitin 2016, pasi një pjesë e këtyre shërbimeve ende sot ofrohen nëpërmjet 

paketave shëndetësore dhe shërbimit publik spitalor. Kontratat PPP e Dializës ofrohet nga 



 8       

 

kompania DiaVita për një periudhë 10 vjeçare me vlerë totale 7,2 miliardë lekë (60 milionë 

euro).  Objekti i kësaj kontrate koncesioni/PPP është ofrimi nga ana e shoqërisë koncesionare i të 

gjitha mjeteve, pajisjeve dhe materialeve mjekësore dhe jo-mjekësore për ofrimin e shërbimit të 

hemodializës pranë spitaleve rajonale Shkodër, Lezhë, Elbasan, Vlorë, Korçë; rehabilitimi i 

hapësirave ekzistuese dhe ndërtimi i hapësirave të reja; pajisja me poste për kryerjen e 

hemodializës në të pesë qendrat e sipër përmendura, si dhe me pajisje laboratorike për testet 

mujore laboratorike. Çmimi i shërbimit është 11,203 lekë pa TVSH . Për këtë koncesion PPP për 

periudhën 2016-2021 janë likuiduar nga Buxheti i Shtetit rreth 3.97 miliardë lekë, ndërsa mbeten 

për t’u likuiduar për vitet e mbetura rreth 3.24 miliardë lekë. 

Për periudhën 2015-2019, kompania ka deklaruar të ardhura totale prej 3.5 miliardë lekësh, sipas 

deklarimeve zyrtare në bilanc. Normat e fitimit janë luhatur nga 41% në vitin 2016, kur aktiviteti 

ishte vetëm për një pjesë të vitit, në 7.3% në vitin 2019. Për periudhën 2020-2021 kompania ka 

deklaruar fitime ose humbje minimale, që sipas raportit vjetor lidhen me shpenzimet e larta gjatë 

periudhës së pandemisë. 

 

Tabela 2: Tregues financiarë të DiaVita (lek) 

  2015 2016 2017 2018 2019 2020 2021 

Aktivet afatgjata 
              
38,502    204,363,096  

    
360,246,000  

     
324,919,093  

         
312,465,640  

   
290,215,488    263,411,661  

Aktivet afatshkurtra 

           

948,464  

     

89,769,530  

    

317,993,181  

     

309,506,601  

         

120,058,126  

   

198,264,610    156,327,903  

Totali Aktivit 

           

986,966    294,132,626  

    

678,239,181  

     

634,425,694  

         

432,523,766  

   

488,480,098    419,739,564  

                

Detyrimet afatgjata   

     

16,601,749  

    

178,551,623  

     

147,610,320    

     

61,856,844    

Detyrimet afatshkutra 

              

40,208    225,390,059  

    

382,216,087  

     

329,520,523  

         

232,308,953  

   

227,322,933    212,695,447  

Kapitali aksioner 

           

946,758  

     

52,140,818  

    

117,471,471  

     

157,294,851  

         

200,214,813  

   

199,300,321    207,044,117  

Totali detyrimeve 

dhe kapitalit 

aksionet 

           

986,966    294,132,626  

    

678,239,181  

     

634,425,694  

         

432,523,766  

   

488,480,098    419,739,564  

                

Të ardhurat     147,745,164  

    

560,766,165  

     

643,298,666  

         

694,429,158  

   

735,734,619    750,231,301  

Fitimi para taksave 
           
(53,242) 

     
60,257,231  

       
76,892,302  

       
47,260,976  

           
50,545,615  

         
(687,542) 

       
9,352,896  

Norma e fitimit para 

taksave (%)   

               

40.78  

                 

13.71  

                    

7.35  

                        

7.28  

                

(0.09) 

                  

1.25  

Burimi: QKB, përpunime të autorëve 

 

Sterilizimi, vlera e kontratës 136 mln euro 
 

Në dhjetor të vitit 2015 hyri në fuqi kontrata koncesionare me PPP, për shërbime të integruara 

për ofrimin e setit të personalizuar të instrumenteve kirurgjikale, furnizimin me material 

mjekësor steril njëpërdorimësh në sallat kirurgjikale, si dhe trajtimin e mbetjeve me rrezik 

biologjik dhe dezinfektimin e sallave kirurgjikale me shoqëri zbatuese, Sani Service sh.p.k. 

Kohëzgjatja e kontratës është 10 vite, me një vlerë totale 16.5 miliardë lekë (136 milionë euro). 

Ky projekt financohet tërësisht nga Buxheti i Shtetit, sipas metodës ‘pay per use’, në varësi të 

numrit të pacientëve të cilët do të duhet të  marrin shërbimin, e planifikuar në vlerën 16.5 

miliardë lekë10. Për vitin  2016-2021 janë likuiduar rreth 7.88 miliardë lekë nga Buxheti i Shtetit, 

ndërkohë mbeten për t’u paguar rreth 8.62 miliardë lekë. 

Sterilizimi është koncesioni që ka marrë fondet më të mëdha deri tani. Kompania që realizon 

koncesionin ka deklaruar në bilanc të ardhura prej 7.4 miliardë lekësh për periudhën 2016-2021. 

Norma e fitimit në vitet që ka deklaruar fitime (2017, 2019,2021) është luhatur midis 14-15%. 

Sani Service paraqet një situatë të përkeqësuar financiare, për shkak të mungesës së kapitalit, 

duke ngritur pikëpyetje për kapacitetet financiare të tij. Në vitin 2021, kapitali i kompanisë ishte 

negativ prej 55 milionë lekësh, ndërsa detyrimet arritën në 2 miliardë lekë, ose 37 herë më shumë 

sesa kapitali. 

 

Tabela 3.  Treguesit financiarë të Sani Service (lek) 

  2015 2016 2017 2018 2019 2020 2021 

Aktivet afatgjata 

           

313,366  

       

665,068,929  

       

702,166,797  

    

1,630,218,323  

     

1,822,162,368  

   

2,006,731,182     1,700,046,668  

Aktivet 

afatshkurtra 

     

71,189,143  

       

302,310,527  

    

1,266,616,075  

    

1,724,877,993  

         

967,310,628  

       

322,677,329        387,022,136  

Totali Aktivit 

     

71,502,509  

       

967,379,456  

    

1,968,782,871  

    

3,355,096,316  

     

2,789,472,996  

   

2,329,408,511     2,087,068,804  

                

Detyrimet 

afatgjata 

     

35,385,913  

       

877,891,607  

    

1,360,855,008  

    

1,752,642,096  

     

1,574,457,398  

   

1,407,748,777     1,036,863,452  

Detyrimet 

afatshkutra 

     

37,523,669  

       

251,058,076  

       

696,924,537  

    

1,473,346,731  

     

1,132,899,755  

   

1,025,140,822        995,190,292  

Kapitali aksioner 

     

(1,407,073) 

     

(161,570,227) 

       

(88,996,674) 

       

129,107,488  

           

82,115,844  

    

(103,481,088)          55,015,060  

Totali 

detyrimeve dhe 

kapitalit aksionet 

     

71,502,509  

       

967,379,456  

    

1,968,782,871  

    

3,355,096,316  

     

2,789,472,997  

   

2,329,408,511     2,087,068,804  

                

Të ardhurat   

       

113,086,400  

    

1,731,916,004  

    

1,436,905,979  

     

1,731,916,004  

   

1,074,953,880     1,370,525,812  

Fitimi para 

taksave   

     

(160,163,154) 

       

265,044,494  

       

(10,511,552) 

         

265,044,494  

    

(195,417,747)       192,469,089  

Norma e fitimit 

para taksave (%)   

               

(141.63) 

                    

15.30  

                    

(0.73) 

                      

15.30  

                 

(18.18)                    14.04  

Burimi: QKB 

 

 

                                                             
10 Projektbuxhetet 2015-2021, https://financa.gov.al/projektbuxhet/ 

Laboratori, vlera e kontratës 107 mln euro 
 

Kontrata PPP për ofrimin e shërbimeve laboratorike mjekësore me shoqëri zbatimi Laboratory 

Networks sh.p.k është nënshkruar në datë 10.04.2019, me kohëzgjatje prej 10 vitesh dhe vlerë 

investimit 1.4 miliardë lekë pa TVSH.  Objekti i kësaj kontrate koncesioni është ofrimi i 

shërbimit laboratorik të spitaleve universitare, rajonale, dhe atyre bashkiake.  Koncesionari do të 

ofrojë në total 146 analiza, 66 analiza në Laboratorët e Urgjencës  dhe rreth 80 analiza në 

Laboratorët Rajonalë. Pagesat Totale Buxhetore që shteti do të kryejë kundrejt koncesionarit 

gjatë gjithë kohëzgjatjes janë rreth 13 miliardë Lekë. Për periudhën 2020-2021 janë likuiduar në 

total 1.13 miliardë lekë, dhe mbeten për t’u likuiduar nga paratë e taksapaguesve rreth 11.86 

miliardë lekë.  

Në vitin e parë të plotë të aktivitetit në 2021, Laboratory Networks realizoi të ardhura prej 1.26 

miliardë lekësh, me një normë fitimi prej 18.4%, më e larta nga të gjithë koncesionet e tjera të 

shëndetësisë. 

Ashtu si në rastin e Sani Service, edhe Laboratory Network paraqet një situatë të përkeqësuar 

financiare për sa i përket angazhimit të fondeve të veta në këtë koncesion. Detyrimet ishin 6 herë 

më të larta sesa kapitali, sipas deklarimeve në bilanc. Që një kompani të jetë e qëndrueshme 

financiarisht, duhet që raporti i detyrimeve ndaj kapitalit të vet të jetë 1-1.5. 

 

Tabela 4.  Treguesit financiarë të Laboratory Network (lek) 

  2020 2021 

Aktivet afatgjata        243,235,586         264,539,920  

Aktivet afatshkurtra        182,391,642         815,300,831  

Totali Aktivit        425,627,228     1,079,840,751  

      

Detyrimet afatgjata        363,617,715         217,656,063  

Detyrimet afatshkutra        118,435,933         710,880,409  

Kapitali aksioner        (56,426,420)        151,304,279  

Totali detyrimeve dhe kapitalit aksionet        425,627,228     1,079,840,751  

      

Të ardhurat           30,670,190     1,264,265,867  

Fitimi para taksave        (65,678,188)        232,870,859  

Norma e fitimit para taksave (%) 

                

(214.14)                     18.42  

Burimi: QKB 

2022, kontratat PPP marrin 10 % të buxhetit të Fondit të Sigurimit 

Shëndetësor 
 

Katër kontratat koncesionare me Partneritet Publik Privat, që aplikohen për disa shërbime 

shëndetësore, janë shndërruar në barrë për buxhetin e shëndetësisë, duke ndikuar në një 

shpërndarje jo te drejtë të fondeve në shërbime jo prioritare, ndërkohë që sistemi shëndetësor 

shqiptar historikisht ka vuajtur nga nën-financimi. Këtë vit katër kontrata PPP në shëndetësi, 

Kontrolli Bazë, Dializa, Sterilizimi i Instrumenteve Kirurgjikale dhe Shërbimi Laboratorik 

Spitalor do të financohen me 5 miliardë lekë11 .  

Kjo shumë është sa 49% e fondeve që janë programuar për rimbursimin e medikamenteve këtë 

vit prej 11 miliardë lekësh. Vetëm për vitin 2022, fondi buxhetor i kontratave koncesionare është 

sa 10.4% e buxhetit të total të Fondit të Sigurimit të Detyrueshëm Shëndetësor (FSDKSH) prej 

52,8 miliardë lekësh12.  

FSDKSH është struktura përgjegjëse për financimin e shërbimit parësor, spitalor, paketave të 

shëndetësore dhe rimbursimit të medikamenteve. Situata do të rëndohet më tej, për shkak se 

kontratat koncesionare janë lidhur pa studime të qarta fizibiliteti, dhe në këtë mënyrë lënë shtigje 

të hapura për rritjen e financimeve në periudhat e mëvonshme.  

Për shembull, kur u lidh kontrata për koncesionin e sterilizimit, u mor në konsideratë numri i 

operacioneve të zhvilluara para vitit 201413. Me plakjen e popullsisë dhe rritjen e 

sëmundshmërisë, nevoja për shërbime kirurgjikale është rritur. Në vitin 2019, në të gjithë vendin 

u kryen mbi 90 mijë ndërhyrje kirurgjikale në qendrat spitalore. Për pasojë, pagesat ndaj 

kompanisë koncesionare, Sani Service më 2019 arritën mbi 2 miliardë lekë, ose rreth 4 milionë 

euro më shumë se parashikimi vjetor 1.5 miliardë lekë14.  

E njëjta situatë është përsëritur edhe me Koncesionin e Laboratorit. Qeveria vendosi të rrisë 

financimin për kontratën në 1.6 miliardë lekë në shtator 2022, nga 1.3 miliardë lekë që ishte 

parashikuar në fillim të vitit15. Në Qendrën Spitalore “Nënë Tereza” mjekët janë udhëzuar nga 

administratorët që pas datës 20 të çdo muaji të kryejnë vetëm analiza laboratorike që janë 

emergjente dhe të shmangin analizat rutinë që janë të domosdoshme për të vlerësuar ecurinë e të 

sëmurëve. Gjithashtu mjekët në QSUT nuk mund të bëjnë kërkime shkencore bazuar në analiza 

laboratorike, për shkak të kostove të larta që duhet të përballen tani kur ato administrohen nga 

një kompani private.16 

Situata e re që ka prodhuar zbatimi i kontratave koncesionare kanë dëmtuar më tej financat e 

shëndetësisë, pasi FSDKSH ka kanalizuar një pjesë të zërave të tjera të investimeve dhe 

shpenzimeve të tjera për financimin e kontratave koncensionare. 

                                                             
 
12 https://financa.gov.al/buxheti-2021/ 
13 https://panel.klsh.org.al/storage/phpOgKEAt.pdf 
14 https://panel.klsh.org.al/storage/phpOgKEAt.pdf 
15 https://www.qbz.gov.al/eli/fz/2022/126/21751f2d-8cb8-477c-8414-66e2504a5622;q=Buxheti%20i%20sherbimit%20spitalor%202022 
16 informacione nga Fokus Grup me mjekë dhe infermierë në QSUT. 

Për shembull, gjatë vitit 2019 shpenzimet e FSDKSH në total janë rritur me 587 milion lekë, ky 

rreth 479 milionë lekë janë shtuar për pagesat e PPP-ve.17  

Kosto e kontratave koncensionare në shëndetësi prej 45,5 miliardë lekësh (376 milionë euro) 

ishin të mjaftueshme për ndërtimin e 6 spitaleve, të tilla si Spitali Rajonal “Memorial” që u 

ndërtua nga qeveria turke në rajonin e Fierit18.  

17 https://panel.klsh.org.al/storage/phpybUmL6.pdf 
18 https://euronews.al/vendi/2021/01/12/spitali-turk-ne-fier-kosto-e-ndertimit-perllogaritet-deri-ne-70-mln-euro/ 

Investimet e 4-PPP-ve në shëndetësi sa 9% e të ardhurave 
 

Vlera e investimeve në katër kontratat koncesionare PPP në sektorin e shëndetësisë është shumë 

e ulët në raport me të ardhurat që kanë kompanitë. Për të gjithë periudhën e koncesionit, të katër 

kontratat do të përfitojnë nga buxheti i shtetit 45,4 miliardë lekë pa TVSH, por ndërkohë 

investimet që ato parashikojnë nuk janë më shumë se 4,3 miliardë lekë ose rreth 9% e  fondeve të 

përfituara19.  

Vlerën më të ulët të investimit në raport me të ardhurat e ka koncesioni i Checkup. Kompania ka 

parashikuar të investojë vetëm 1,9% të të ardhurave. Për të gjithë periudhën e koncesionit, të 

ardhurat e Checkup janë përllogaritur 8,7 miliardë lekë pa TVSH, ndërsa investimet vetëm 172 

milionë lekë. Pjesa më e madhe e shërbimeve të Checkup kryhet nga personeli shëndetësor 

                                                             
19 http://ppp.reporter.al/al/ppp/Kontrolli-shendetesor-Check-Up 



 15       

 

publik pa pagesë. Qendrat e shërbimit parësor kryejnë pyetësorin dhe marrin analizat për 

pacientët. Checkup kryen vetëm analizat laboratorike.20 

Koncensioni i Sterilizimit i ka investimet në kontratë vetëm 1,5 miliardë lekë ose vetëm 9,1% e 

vlerës së kontratës21 dhe ai i Dializës i ka investimet vetëm 1,1 miliardë lekë ose 16% e vlerës së 

kontratës22. 

Korrupsioni dhe shkeljet në kontratat koncesionare të shëndetësisë  

 

Koncesionet në shëndetësi klasifikohen me risk të lartë për korrupsion 
 

Kontratat koncensionare në shëndetësi janë shndërruar në barrë financiare për Fondin e Sigurimit 

të Detyrueshëm të Kujdesit Shëndetësor (FSDKSH). Një proces i brendshëm kontrolli brenda 

FSDKSH i vlerësoi kontratat PPP me rrezik të lartë si në drejtim të përdorimit të fondeve po 

publike dhe zbatimit të ligjit. 

FSDKSH ka rreth 3 vjet që financon koncesionin e shërbimit të dializës dhe sterilizimit, ku pjesa 

më e madhe e këtyre shërbimeve jepen në 5 spitalet universitare, por nuk po mund të realizojë 

monitorimin e zbatimit të kontratave gjatë zbatimit. Për rrjedhojë, po kryhen pagesa për të cilat 

nuk është kryer shërbim.  

                                                             
20 http://ppp.reporter.al/al/ppp/Kontrolli-shendetesor-Check-Up 
21 http://ppp.reporter.al/al/ppp/Ofrimi-i-pajisjeve-dhe-materialeve-mjekesore-sterile 
22 http://ppp.reporter.al/al/ppp/Ofrimi-i-hemodializes 

Drejtoria e Administrimit të Paketave Shëndetësore dhe Ekzaminimeve Terciare, e cila financon 

këto shërbime në 5 spitalet universitare, pranon se nuk ka strukturë për kontrollin e shpenzimeve 

koncensionare23. E vetmja strukturë është sektori i kontraktimit dhe monitorimit, i përbërë nga 

katër punonjës, ndër të cilët vetëm 1 është mjek specialist dhe që kryen kontrollin në vend të 

shërbimit të dializës. Ndërkohë, nuk ekziston kontrolli në vend për shpenzimet e koncesionit të 

sterilizimit të pajisjeve mjekësore. 

Kontratat koncensionare përveçse janë të hartuara keq, ato nuk monitorohen nga autoritetet 

përkatëse kontraktore. Për shembull, gjatë zbatimit të kontratës koncesionare të sterilizimit me 

“Sani Service” në spitalet Rajonale të Durrësit dhe Korçës gjatë vitit 2020  u gjetën probleme 

lidhur me kompleksitetet e seteve kirurgjikale si dhe me pagesat e shpenzimeve të energjisë dhe 

ujit nga spitalet edhe për pjesën e konsumit të koncesionarit. Për shembull, ishin përdorur sete të 

kompleksitetit të ulët edhe për manipulime të ndryshme kirurgjikale si mjekime, saturime etj, që 

mund të bëhen me paketime me avull. Për më tepër, shpenzimet e ujit, energjisë etj., të bëra nga 

koncesionari, vijojnë të paguhen nga buxheti i spitaleve. 

 

Transparency International: Prokurimet e sistemit shëndetësor në Shqipëri, 

rast korrupsioni i nivelit të lartë në Ballkanin Perëndimor dhe Turqi 
 

Gjatë periudhës 2013-2017, periudhë kur vendi bashkëqeverisje nga Partia Socialiste, që fitoi 

zgjedhjet e përgjithshme dhe Lëvizja Socialiste për Integrim (LSI) qeveria shqiptare prokuroi 

katër shërbime kryesore për sistemin shëndetësor publik nëpërmjet partneriteteve private-

publike.  

Një raport i lëvizjes globale kundër korrupsionit “Transparency International” i ka konsideruar 

koncesionet në shëndetësi si rast të nivelit të lartë të korrupsionit në Ballkanin Perëndimor dhe 

në Turqi . 

Sipas raportit, Ministria e Shëndetësisë, e drejtuar nga Ilir Beqaj, ka organizuar prokurimin. 

Shërbimet e prokuruara ishin për: (1) kontrolle shëndetësore për të rriturit nga mosha 40 deri në 

65 vjeç, (2) sterilizimi i pajisjeve spitalore, (3) shërbimet laboratorike dhe (4) hemodializa. 

Kontratat kishin një vlerë totale minimale prej rreth 310 milionë euro dhe secila kontratë ishte e 

vlefshme për dhjetë vjet. Kontrata e katërt për hemodializën u nënshkrua në mandatin e dytë të 

qeverisë socialiste, kur Beqaj nuk ishte më ministër i Shëndetësisë, por procesi i tenderit nisi në 

mandatin e tij. 

Ministria e Shëndetësisë shpalli fituesin e kontratës për kryerjen e kontrolleve shëndetësore më 6 

tetor 2014. Operatori fitues, 3P Life Logistik, ishte një sipërmarrje e përbashkët ndërmjet 

Marketing & Distribution, e cila zotëronte 80% të aksioneve të saj dhe Trimed sh.p.k..  

Përpara prokurimit, biznesi kryesor i Marketingut & Distribucionit ishte shitja e mallrave të 

zyrës, ndërsa aktiviteti kryesor i Trimed sh.pk ishte shitja e produkteve farmaceutike. Për të 

                                                             
23 https://panel.klsh.org.al/storage/phpybUmL6.pdf 

marrë pjesë në prokurim, ato duhej të pajiseshin me licencën për ndërtimin e laboratorëve 

biokimikë, e cila ishte lëshuar vetëm dy ditë para afatit për dorëzimin e ofertave. Gjithashtu, 

oferta e tyre ishte më e larta. Ministria vlerësoi se kostoja e prokurimit duhet të jetë 

proporcionale me numrin e pacientëve dhe do të arrinte në 13.8 miliardë lekë (afërsisht 100 

milionë euro). Ndryshe nga deklarata zyrtare, Partia Demokratike e opozitës ngriti kallëzim 

penal në Prokurorinë e Posaçme (SPAK) ndaj Ministrisë së Shëndetësisë dhe pronarëve të 

operatorit fitues për kryerjen e kontrolleve shëndetësore. 

Ministria shpalli fitues të kontratës për sterilizimin e pajisjeve spitalore më 28 shtator 2015. 

Oferta fituese erdhi nga Servizi Italia Spa, e cila është një bashkim i tre kompanive italiane: 

Servizi Italia, Tecnosanimed, U.Jet Srl.  

Megjithatë, kompania me bazë në Kosovë, Investital LLC, zotëron 40% të konsorciumit. Kostoja 

e deklaruar e kontratës është 9.6 miliardë lekë (afërsisht 68.8 milionë euro). Partia Demokratike 

e opozitës ka ngritur akuzën se kjo vlerë është 80 herë më e madhe se shpenzimet e mëparshme 

për sterilizimin e pajisjeve spitalore.  

Prokuroria e Krimeve të Rënda hapi zyrtarisht hetimin për katër prokurimet për sistemin 

shëndetësor në dhjetor 2015. Pas afro një viti e gjysmë, zyra i shpalli hetimet të mbyllura në maj 

2017, pa ngritur asnjë akuzë apo aktakuzë. 

Një grup qytetar i quajtur Nisma ‘Thurje’ paraqiti akuza kundër zyrtarëve publikë në Ministrinë 

e Shëndetësisë, të përfshirë në kontratën për sterilizimin e pajisjeve spitalore me Prokurorinë e 

Posaçme të sapokrijuar (SPAK) më 23 dhjetor 2019. Gjithashtu, Kontrolli i Lartë i Shtetit ka 

kryer auditime për katër kontratat e shpallura fituese për të përcaktuar meritën e kontratave dhe 

ekzistencën e ndonjë kostoje të fshehur. Raportet e auditimit japin rekomandime për ndryshimin 

e kontratave, por nuk shtyjnë për ndonjë procedurë penale. 

Partia Demokratike e opozitës ka paraqitur edhe akuza në SPAK kundër ministrit të Shëndetësisë 

dhe të tjerëve për prokurimin që lidhet me kontrollet shëndetësore. Ende nuk ka asnjë akuzë dhe 

asnjë të akuzuar apo sanksion ndaj koncesioneve në sektorin e shëndetësisë ”. 

 

Kontrata kontroversë e dializës në dëm të buxhetit, pagesa për shërbime që 

nuk kryhen 
 

Kompania DiaVita, e cila ofron një pjesë të shërbimit publik të dializës nëpërmjet koncesionit 

PPP, merr pagesa me dy standarde dhe në shkelje të kontratës. Kontrolli i lartë i Shtetit (KLSH) 

ka gjetur se kompania merr pagesa për çdo shërbim me tepër se parashikimet në kontratë dhe për 

çdo rast më pak se projeksioni i kontratës.  

Për shembull, për vitin 2019 kompania mori nga fondet publike 648 milionë lekë nga 586 

milionë lekë një vit më parë, ose 10.6% më shumë. Financimi u realizua nga 5 drejtoritë rajonale 

të FDSKSH-së. Për këtë kontratë në vitin 2019 u plotësua numri i pacientëve të projektuar, por 

ende ka probleme në projeksionin e përcaktuar për çdo rreth. Në Shkodër dhe në Vlorë 

pavarësisht se nuk është arritur numri i seancave sipas projeksionit, kompania ka marrë pagesat 

për rastet e munguara, por gjithashtu ka marrë edhe pagesat për seancat jashtë projeksioneve në 

tri rajone të tjera. Janë paguar të gjitha detyrimet lidhur me këtë kontratë deri në fund të muajit 

nëntor të vitit 2019, përfshirë edhe vlerat mbi projeksion.  

Totali i seancave të dializës të parealizuara sipas projeksionit për 5 qendrat e dializës për 

periudhën janar- dhjetor 2019 është 3970, me një efekt financiar për diferencat e parealizuara 

sipas projeksionit mujor nga kontrata e financimit në shumën 44,475,910 lekë (367 mije euro)24. 

Në tri rajone të tjera, në janar- dhjetor 2019 numri i seancave të dializës është tejkaluar me 4059 

në total, krahasuar me numrin e planifikuar mujor të seancave. Efekti financiar për Seancat e 

Dializës të Tejkaluara mbi numrin mujor të projeksionit sipas detyrimeve të Kontratës së 

Financimit të Fondit për periudhën janar- dhjetor është 45,472,977 lekë (369 mijë euro)25. Të 

njëjtat shuma janë tejkaluar edhe për vitin 2020-2021. Për vitin 2020 kompania DiaVita ka 

përfituar 47,1 milionë lekë për 3654 pagesa për seanca të pakryera, dhe për vitin 2021 ka 

përfituar 53.7 milionë lekë për rreth 4800 seanca të pakryera. Nga viti 2016 kur nisi koncensioni 

deri në fund të vitit 2021 kompania koncensionare ka përfituar pagesa  nga buxheti në vlerën e 

412 milionë lekëve për 31,450 seanca të pakryera.  

Pagesa me dy standarde vijnë për shkak të kontratave të keq-hartuara. Në bazë kontratës së 

financimit të lidhur ndërmjet palëve citohet: “Pagesa mujore do të llogaritet sipas formulës 

çmim për njësi, seanca të kryera sipas protokollit dhe numrit të pacientëve. Përjashtimi nga pika 

5.3 bëhet në kushtet kur nuk është arritur projeksioni dhe autoritetit ka marrë përsipër të 

garantojë koncesionarin për numrin e përgjithshëm vjetor (të përpjesëtuar në baza mujore)”26. 

Kontrata përcakton se në momentin kur koncesionari ofron me kërkesë të autoritetit shërbime për 

pacientë përtej numrit të parashikuar, ai do të paguhet për çdo muaj për shërbimet e kryera për 

këta pacientë. Ndërkohë, në pikën 10.1 të kontratës së financimit është cituar që: “Përbëjnë dëm 

ekonomik për Fondin rastet kur pasi është bërë pagesa ndaj koncesionarit vërtetohet se 

shërbimet e pretenduara nuk janë kryer”.  

Ky është shembulli tipik ku përcaktimet janë konfliktuale në kontratën e financimit për sa i 

përket pagesës për rastet e shërbimeve të pakryera. Nga njëra anë përcaktohet që paguhen sipas 

projeksionit dhe nga ana tjetër përcaktohet që rastet e paguara të cilat nuk janë kryer përbëjnë 

dëm ekonomik. Pra, në të njëjtën kontratë financimi parashikohet edhe pagesa për rastet e 

pakryera edhe konsiderimi si dëm ekonomik i pagesës së rasteve kur vërtetohet se shërbimet e 

pretenduara nuk janë kryer.27 

FDSKSH pagoi një shumë prej 119 milionë lekësh pas ekzekutimit me përmbarim të vendimit 

gjyqësor që shndërron faturat tatimore të paraqitura nga koncesionari i dializës në titull 

ekzekutiv28.  

                                                             
24 https://panel.klsh.org.al/storage/phpybUmL6.pdf 
25 https://panel.klsh.org.al/storage/phpybUmL6.pdf 
26 https://opencorporates.al/documents/dokumenta/160138906120161222085625-hemodializa.pdf; 

https://opencorporates.al/documents/dokumenta/160138823720200630132848-Shtojcat%20Hemodializa.pdf 
27 https://panel.klsh.org.al/storage/phpybUmL6.pdf 
28 https://panel.klsh.org.al/storage/phpybUmL6.pdf 

Vendimi lidhet me arsyet e mosmarrëveshjes ndërmjet Fondit dhe koncensionarit për datën e 

fillimit të pagesës për qendrat e dializës në dy rajone. Fondi ka zbatuar si datë të fillimit të 

pagesës datat e njoftuara zyrtarisht nga Ministria e Shëndetësisë për fillimin e aktivitetit në 

secilën prej qendrave (sipas kontratës së financimit), por Koncesionari pretendoi që pagesat 

duhet të fillojnë që nga data 1 nëntor 2016, pavarësisht se shërbimi nuk ka ekzistuar. Periudha 

për të cilën ka mosmarrëveshje përfshin periudhën nëntor 2016 – mars 2017 në dy spitale 

rajonale.  

Pavarësisht se ankesa e kompanisë DiaVita u rrëzua nga gjykata e faktit, e cila më 2017 vendosi 

“Rrëzimin e kërkesës si e pabazuar në ligj dhe në prova. Kundër vendimit lejohet ankim i 

veçantë”. Diavita apeloi çështjen në Gjykatën e Apelit duke e fituar atë, duke lëshuar urdhrin e 

ekzekutimit për titullin ekzekutiv. Gjykata i faturoi FSDKSH-së detyrimet monetare sipas 

faturave tatimore të shitjes me vlerë detyrimi në total 190,551,827 lekë, si dhe kamatat ligjore 

mbi këtë shumë të përllogaritura në përputhje me legjislacionin në fuqi që rregullon pagesat e 

vonuara në detyrimet kontraktore dhe tregtare29.  

 

Checkup përfitoi 9.2 mln euro pagesa për shërbime të pakryera në 2015-2021 
 

Kontrolli bazë mjekësor “Checkup” paguhet nga fondet buxhetore për 475 mijë kontrolle në vit. 

Kompania i merr lekët për objektivin e përcaktuar në kontratë, edhe nëse nuk i ka realizuar ato. 

Për shembull, në vitin 2016 kompania “3P Life Logistic”, që administron koncesionin, realizoi 

329,555 kontrolle, por e mori pagesën për 475 mijë kontrolle. Kompania mori fonde nga arka 

publike edhe për 145, 455 kontrolle që nuk i kishte kryer, me një vlerë 268 milionë lekë ose më 

shumë se 2,2 milionë euro. Përgjatë periudhës 2015-2021, koncesionari ka përfituar mbi 1 

miliard lekë ose 9,2 milionë euro për shërbime të pakryera30.  

 

Tabela 5. Pagesa për shërbime të pakryera Checkup, në lekë 

  

 

      

  

Rastet e 

kryera 

Rastet e 

faturuara 

Vlera e paguar gjithsej ndaj 

Koncensionarir në mln leke 

Diferenca midis faturimit dhe 

shërbimit të kryer në mln lek 

2015 244,420 395,833 730 279 

2016 329,555 475,000 876 268 

2017 316,691 475,000 876 292 

2018 428,891 475,000 876 85 

2019 472,156 475,000 876 5 

2020 

                   

101,426         209,558                322             166  

2021 

                   

164,982         164,982  229 0 

                                                             
29 https://panel.klsh.org.al/storage/phpybUmL6.pdf 

30 https://panel.klsh.org.al/storage/phpybUmL6.pdf, https://financa.gov.al/wp-content/uploads/2022/11/Raporti-Vjetor-i-Permbledhur-2021.pdf, 
përpunimi Autori 



 20       

 

Totali i rasteve 2,058,121 2,670,373 4,785        1,095  

 

        

Burimi: KLSH, Ministria e Financave, përpunimi autori 

 

Dializa, 2.5 milionë euro për shërbime të pakryera më 2015-2019 
 

Përgjatë periudhës 2015-2019, Koncesioni i Dializës përfitoi rreth 412 milionë lekë (3.5 milionë 

euro) pagesa nga buxheti i shtetit për seanca që nuk ishin kryer. Përgjatë katër viteve kompania 

DiaVita, që administron koncesionin, u pagua për 31,450 seanca dialize të pakryera. 

 

Tabela 6. Pagesa për rastet e pakryera të Koncesionit të Dializës 

 

    

Vitet Nr. i seancave të parealizuara Shuma në lek për rastet e pakryera 

2016        4,731                                     53,013,930  

2017      14,237                                  159,497,111  

2018        4,858                                     54,424,174  

2019        3,970                                     44,475,910  

2020        3,654  47,153,427 

2021        4,801                                     53,785,603  

Totali      31,450                                  412,350,155  

Burimi: KLSH, Ministria e Financave, përpunimi autori 

 

 

Sterilizimi fiton padrejtësisht, duke manipuluar me raportimin 
 

Koncesioni PPP i sterilizimit rriti përfitimet padrejtësisht duke manipuluar raportimin, sipas 

gjetjeve të KLSH-së. Gjatë 16 muajve 2019- 2020 është gjetur mospërputhje e raporteve të 

koncesionarit që ofron Sterilizimin me të dhënat nga Qendrat Spitalore. Gjatë disa muajve 2019-

2020 kompania Sani -Service raportoi 232 operacione në kompleksitetin e lartë, ndërkohë që pas 

verifikimeve ato ishin të nivelit të mesëm ose të ulët31. Seti kirurgjik për ndërhyrjet e 

kompleksitetit të lartë kushton 37.700 lekë, ai për ndërhyrjet me kompleksitetit të mesëm 22.300 

lekë dhe për ndërhyrjet me kompleksitet të ulët 13.900 lekë32.  

 

                                                             
31 https://panel.klsh.org.al/storage/phpybUmL6.pdf 
32 https://panel.klsh.org.al/storage/phpybUmL6.pdf 

Tabela 7. Ndërhyrje me kompleksitet të lartë të raportuara më tepër se realiteti nga 

Koncensionari i Sterilizimit 

Prill -2019 59 

Maj-2019 60 

Qershor-2019 8 

Korrik-2019 18 

Gusht-2019 1 

Shtator-2019 8 

Tetor-2019 17 

Nëntor-2019 6 

Dhjetor-2019 9 

Prill -2020 1 

Maj-2020 5 

Qershor-2020 8 

Korrik-2020 10 

Gusht-2020 7 

Shtator-2020 6 

Tetor-2020 9 

Nëntor-2020 0 

Burimi: KLSH 

 

Faturat e koncesioneve paguhen me TVSH, por ligji i përjashton nga tatimi 

shërbimet në shëndetësi 
 

Kontrolli i Lartë i Shtetit ka ngritur shumë herë shqetësimin se, kompanitë koncesionare, të cilat 

ofrojnë shërbime në sektorin e shëndetësisë me PPP, i marrin pagesat nga buxheti për faturimet 

me gjithë TVSH, edhe pse furnizimet për mallrat dhe shërbimet në shëndetësi janë të 

përjashtuara nga ky tatim33. 

Nga ana tjetër, Ligji në fuqi për Tatimin mbi Vlerën e Shtuar në 51 furnizimet e përjashtuara nga 

TVSH-ja thotë se: Janë furnizime të përjashtuara nga TVSH-ja transaksionet me interes të 

përgjithshëm si më poshtë: 

 Furnizimi i barnave, pajisjeve mjekësore të implantueshme aktive dhe pajisjeve 

mjekësore të implantueshme; 

 Furnizimi i shërbimeve shëndetësore dhe veprimeve të lidhura ngushtë me to, që kanë për 

qëllim mbrojtjen e shëndetit të shtetasve, përfshirë parandalimin, diagnozën, trajtimin, 

kurimin e sëmundjes apo çrregullimeve shëndetësore dhe rehabilitimin nga institucionet 

                                                             
33 https://panel.klsh.org.al/storage/phpybUmL6.pdf 

shëndetësore publike ose private, të njohura si të tilla nga autoriteti kompetent 

shëndetësor; 

 Furnizimet e shërbimeve shëndetësore, të ofruara për qëllime të kujdesit për shëndetin, në 

kuadër të ushtrimit të profesionit mjekësor ose para-mjekësor, të njohur si të tillë dhe të 

licencuar sipas legjislacionit në fuqi për licencimin; 

 Furnizimet e shërbimeve shëndetësore, të kryera në kuadrin e profesionit të tyre nga 

stomatologët dhe laborantët dentarë. 

Kontrolli i Lartë i Shtetit e cilësoi absurditet këtë fakt, duke pohuar se vetëm koncesioni i Check 

-up merr 800 milionë lekë ose 6 milionë euro TVSH kundër përcaktimeve në ligjin mbi Tatimin 

në Vlerën e Shtuar. KLSH konstaton me shqetësim trajtime të ndryshme për aplikimin e TVSH-

së ndërmjet kontratave koncesionare, ndonëse shërbimet që ofrohen nga këto kontrata janë të 

përjashtuara nga TVSH34. 

Nga auditimi për dy nga tre kontrata koncesionare, “Checkup” dhe “Sterilizimi”, rezultoi se 

aplikohet Tatim mbi Vlerën e Shtuar, në masën 20% mbi çmimin e kontraktuar. Ndërsa për 

shërbimin e “Hemodializës” dhe koncesionin e laboratorit ky shërbim nuk aplikohet. Megjithëse 

të tri shërbimet e sipërcituar janë pjesë e zinxhirit të ofrimit të shërbimit shëndetësor ndaj 

pacientit nga institucione shëndetësore të licencuara, si dhe faturojnë njëlloj shërbimin drejt 

institucioneve shtetërore prej dhe nga paguhen, mënyra e faturimit të tyre ndryshon. 

Aplikimi i TVSH-së mbi vlerën e shërbimit të faturuar nga ana e koncesionarit për këto shërbime 

shëndetësore, bie në kundërshtim me dispozitat e ligjit nr. 92/2014 “Për Tatimin mbi Vlerën e 

Shtuar”, Neni 51/c e tij, të cilat përcaktojnë përjashtimin e shërbimeve shëndetësore. 

  
 

 

 

 

 

 

 

 

 

 

 

                                                             
34 https://panel.klsh.org.al/storage/phpybUmL6.pdf 

Gjetjet kryesore  
 

 Gjatë periudhës 2015-2020, qeveria shqiptare ka dhënë me koncesion katër shërbime në 

fushën e shëndetësisë. Vlera e katër kontratave për të gjithë periudhën e koncesionit është 

45,5 miliardë lekë ose 376 milionë euro, nga të cilat deri në fund të vitit 2022 

(projeksion) kompanitë kontraktore si “Sani Service” (sterilizimi), “3P Life Logistic” 

(Checkup), “Laboratory network” (Laboratori) dhe “Diavita” (dializa) kanë përfituar 22.3  

miliardë lekë (189 milionë euro) ose 50% të vlerës totale. 

 Gjatë zbatimit, kostoja e kontratave është rritur edhe me tej, teksa janë konstatuar pagesa 

më shumë se projeksionet në kontrata, shpesh duke shkelur ligjet. Struktura e Posaçme 

Kundër Korrupsionit dhe Krimit të Organizuar (SPAK) ka nisur hetimet për disa kontrata 

PPP në shëndetësi. 

 Dëmi i pjesshëm ekonomik nga koncesionet në shëndetësi të evidentuara deri në fund të 

vitit 2021 nga raportet e Kontrollit të lartë të Shtetit dhe nga Ministria e Financave 

rezulton se është rreth 5,6 miliardë lekë ose 47.5 milionë euro. Kjo shumë është sa 25% e 

shumës totale të akorduar gjithsej për këto koncesione deri në fund të vitit  2022 

(projeksion). Shuma prej 47,5 milionë eurosh do të ishte e mjaftueshme për ndërtimin e 

një spitali të ri.  

 Vetëm në vitin 2021, të ardhurat e katër kompanive koncesionare që veprojnë në sektorin 

e shëndetësisë ishin 3.85 miliardë lekë. Fitimet e tyre totale arritën në 450 milionë lekë. 

Koncesionari më i madh është ai i sterilizimit, “Sani Service”, me të ardhura prej 1.37 

miliardë lekësh, i ndjekur nga Laboratory Network (koncesioni i laboratorëve) me 1.26 

miliardë lekë.  “Diavita” (dializa) raportoi të ardhura prej 750 milionë lekësh në 2021. 

Koncesionari i Check up. ‘3P Life Logistic” ka pasur aktivitet të reduktuar në 2020-2021, 

si rrjedhojë e pandemisë. 

  Koncesionari më i ri në fushën e shëndetësisë, “Laboratory Networks”, rezulton në vitin 

2021 dhe më fitimprurësi, me një normë fitimi prej 18.4% që në vitin e parë të aktivitetit. 

Pas tij renditet “Sani Service”, me normë  prej 14%. 

 Si “Sani Service”, ashtu dhe “Laboratory Network” rezulton nga të dhënat e bilancit se 

kanë një strukturë të paqëndrueshme financime, me detyrimet që janë disa herë më të 

larta sesa kapitali i tyre, duke hedhur dyshime mbi aftësinë e tyre financiare, në 

momentin që qeveria vendosi që të lidhë kontrata me këto kompani.  

 Transparency International, që prodhon indeksin më të besueshëm global kundër 

korrupsionit, i ka konsideruar koncesionet në shëndetësi si rast të nivelit të lartë të 

korrupsionit në Ballkanin Perëndimor dhe në Turqi. 

 


